
Annotatsiya: Ushbu maqolada umumta`lim maktablarining 8 sinf geografiya darslarida 

“Transport geografiyasi” mavzusini o`qitishda ko`rgazmali qurollardan hamda kompyuter 

texnologiyalaridan foydalanishning ahamiyati to`g`risida ma`lumotlar izohlangan. 

Kalit so`zlar:  ko`rgazmali qurollar, axborot texnologiyalari, namoyish qilish, jadvallar 

  

Har bir o`qituvchi faoliyatida eng mas`uliyatli davr boshlandi. “Ta`lim to`g`risida” gi 

qonun, “Kadrlar tayyorlash milliy dasturi”  ro`yobga chiqarish sifat ko`rsatkichi bosqichiga 

kirdi. Yangi o`quv rejasi, dasturi, yangi avlod darsliklari, ta`lim standartlari yaratilib, 

o`qituvchilar va maktab ixtiyoriga taqdim etildi. Ularning o`quvchilar tomonidan 

o`zlashtirilishi va mustaqil fikr yuritishlariga undashi bevosita o`qituvchi faoliyatiga 

bog`liqdir. Yangi ta`lim standartlarini o`zlashtirish  kafolati yangicha zamonaviy 

texnologiya asosida ish yuritishni talab etadi.  

Tabiiy fanlarni o`rganishda dars o`tish metodlarigina emas, dars jarayonida 

foydlaniladigan namoyish etiluvchi materiallaridan foydalanish ham muhim ahamiyatga 

ega.  

Ko`rgazmali qurollar yordamida bir vaqtning o`zida muhokama qilinayotgan savolni, 

axborotni ham eshitish ham ko`rish orqali qabul qilish o`quvchilarni mukammal bilim 

olishlariga yordam beradi.  

Ko`rgazmali qurollar xilma-xil bo`lib,  ko`rgazmalilik, odatda, xayolan ko`z o`ngiga 

keltirish bilan yoki namoyish qilish bilan ta`minlanadi. Ko`rgazmalilik metodi: tasviriy, 

o`quv materiallarini namoyish qilish, ramziy va sxematik-tasviriy materiallar, xaritalar, 

chizmalar, diagrammalar va hokazo.  

Zamonaviy o`quv jarayonini bularsiz tasavvur qilish qiyin. Asosiy qulaylik shundaki, 

ulardan istagan paytda foydalanish, ish o`rni o`zgarganda oson ko`chirish mumkin.  

Ayniqsa, “Transport geografiyasi” mavzusini o`qitishda POWER POINT dasturi 

mehnatni yengillashtiradi va transport turlarini turli-tuman tarzda tasvirlash imkonini 

beradi. Darsni ko`ngildagidek o`tishda ko`rgazmali materialni qanday namoyish qilish ham 

katta ahamiyatga ega. 

 Namoyish qilish jarayonida:  

• hamma o`quvchilar namoyish qilinayotgan obyektni ko`rishlari, iloji boricha 

faqat ko`rish emas, sezish organlari bilan his qilishlari kerak; 

• obyektning muhim, asosiy tomonlari talabalarda katta taassurot qoldirishi, 

maksimum darajada diqqatlarini jalb qilishi kerak; 

• o`rganilayotgan obyektni sifatini mustaqil ravishda o`lchash imkoniyatini 

ta`minlash kerak.  

Umumta`lim maktablarini 8-sinf geografiya darslarida “Transport geografiyasi” 

mavzusini o`qitilishida ko`rgazmali qurollarni hamma turidan foydalanish mumkin. 

Umumta`lim maktablarini 5-9 sinflarini uchun o`quv atlaslari joriy qilingan. Geografiya 

fanini asosiy quroli-xarita, atlas va globus hisoblanadi. Transport mavzusini o`qitilishida 

xarita dastlabki ko`rgazmali qurol hisoblanib, bu xarita orqali o`quvchilar o`qituvchi 

tomonidan berilgan ma`lumotni ham eshitish orqali qabul qiladi. Bundan tashqari jadval va 

diagrammalar  ham mavzuni o`qitilishida katta ahamiyatga ega. O`zbekistondagi transport 

turlari, ularning uzunligi va yuk tashish xajmini jadval ko`rinishiga keltirilsa o`quvchilar 

qabul qilishi yengillashadi.  

 
Ushbu jadval orqali o`quvchilar transport turlari bilib, transport yo`llarini umumiy 

uzunligini va ushbu transport turida tashiladigan yuk miqdorini jadvalni 2-3 ustunlariga 

o`zlari javob topib to`ldirishlari mumkin. 

Sxema, plakatlarni tayyorlash moddiy jihatdan qimmat hamda ko`p vaqtni talab 

qilishi mumkin. Xato qilinsa, o`zgartirish qiyin. Shuning uchun hozirgi vaqtda vatmanga 

chizilgan yoki plakat holida nashr etilgan ko`rgazmali qurollar o`rniga yangi, tayyorlash va 

foydalanishni qulay va zamonaviy turlari, ayniqsa, dars jarayonida slaydlardan foydalanish 

ijobiy samara beradi. Slaydlar ta`lim beruvchi uchun eng yuqori darajadagi taqdimot 

imkoniyatini beradi.   

Xulosa qilib shuni aytish mumkinki, ko`rgazmali qurollarning afzalligi- uni dars 

o`tishning barcha shakllari, uslublarida qo`llash mumkin. Umumta`lim maktablarida 

geografiya fanini o`qitilishini namoyish qiladigan materiallarsiz, ko`rgazmali qurollarsiz 

o`tib bo`lmaydi. Darsni tashkil etishda ko`rgazmali qurollar muhim ahamiyatga ega.    

